
ТАҚРИЗИ МУҚАРРИЗИ РАСМЙ
ба диссертатсияи Ҳакимзода Раҳим Карим дар мавзуи “Тахаввули 
жанри репортаж дар телевизиои (дар мисоли ТВ “Ҷаҳоннамо” ва ТВ 

“Душанбе”)” барои дарёфти дараҷаи илмии номзади илми филология аз 
руйи ихтисоси 10.01.10-Рӯзноманигорй

Мутобиқати диссертатсия ба ихтисос ва самти илм, ки аз рӯйи онҳо 
диссертатсия ба ҳимоя пешниҳод шудааст. Дар шароити муосир воситаҳои 
ахбори омма, махсусан телевизион сарчашмаи асосии иттилоъ, яке аз 
ташаккулдиҳандагони асосии афкори ҷомеа ба ҳисоб меравад ва имкон 
дорад, ки ба тамоми ҳаёт, аз чумла ба сиёсат, иқтисодиёт, фарҳанг, таърих 
ва ичтимоиёт таъсир расонад. Бинобар ин тасаввур кардани самтҳои 
гуногунҷанбаи ҳаёти ҷомеа бидуни муносибатҳои иттилоотӣ, дастрасӣ ба 
он ва истифодаи иттилоот хеле душвор аст.

Телевизион воситаест, ки талаботи инсонро ҷиҳати дастрасӣ ба 
иттилоот, муошират ва ғанӣ гардонидани донишу маърифат қонеъ 
месозад. Дар иҷрои пурсамари ин вазифаҳои телевизион жанрҳои 
журналистика мавкеи муҳим доранд.

Дар ин диссертатсия низ таҳаввули жанри репортаж, ки яке аз бахшҳои 
муҳимми фаъолият дар телевизионро ташкил медиҳад, дар мисоли 
шабакаҳои телевизионии “Ҷаҳоннамо” ва “Душанбе” таҳқик шуда, самти 
таҳкик ба муайян кардани асосҳои назариявӣ, мавқеи жанри репортаж дар 
телевизион ва таҳаввули он равона гардидааст.

Диссертатсияи Ҳакимзода Р.К. ба шиносномаи ихтисоси илмӣ - 
10.01.10 - Рӯзноманигорӣ мутобикат мекунад.

Мубрам будани мавзуи диссертатсия. Мавзуе, ки аз ҷониби диссертант 
Ҳакимзода Раҳим Карим мавриди таҳқиқ қарор гирифтааст, ба яке аз 
ҷанбаъҳои муҳимми илми журналистика - жанрҳо дар мисоли жанри 
репортаж алоқаманд аст. Диссертант мубрам будани мавзуи таҳқикро дар 
он мебинад, ки “репортаж яке аз жанрҳои асосии журналистикаи 
телевизион маҳсуб мешавад. Метавон гуфт, ки таърихи журналистикаи 
телевизиои раванди ташаккул, инкишоф ва шаклгирии репортаж аст. 
Таҳкиқи як жанр дар телевизион ва дар заминаи он муайян намудани 
мушкилоту дастоварди рӯзноманигорон боис мегардад, ки дар оянда, бо 
истифодаи тавсияҳои ироашуда, кори ин бахш вусъат бахшида шавад”. Мо

низ ба ин назари ӯ мувофиқ ҳастем, зеро таҳқиқи жанрҳои алоҳида дар 
шабакаҳои телевизиоиӣ манфиатҳои назариявию амалӣ дорад.

Дараҷаи павгопии натиҷаҳои дар диссертатсия бадастомада ва 
пуктаҳои илмие, ки барои ҳимоя пешииҳод мешаванд. Бори аввал ба таври 
фарогир репортажи телевизионӣ мавриди таҳкиқ қарор гирифта, мавқеи он 
дар журналистикаи телевизиони ватанӣ муайян гардидааст. Дар ин замина, 
аҳаммияти ин жанр дар низоми хабаррасонии фаъолияти рӯзноманигорӣ 
таҳқиқ гардида, роҳҳои беҳтар намудани истифодаи он ба миён гузошта 
шудааст.

Ҳамзамон, навгонии дигару муҳимми ин кори диссертатсионӣ он аст, 
ки дисееттант нақши техника ва технологияҳои телевизиониро дар таҳияи 
барномаҳои хабарӣ бо мисолҳои мушаххас баррасӣ намуда, марҳилаҳои 
рушди техникии Муассисаи давлатии “Ҷаҳоннамо” ва Муассисаи давлатии 
“Телевизиони Душанбе”-ро таҳқиқ кардааст. Дар диссертатсия, инчунин, 
таҳлили сохторию мундариҷавии барномаҳои иттилоотии шабакаҳои 
мазкур сурат гирифта, марҳилаҳои шаклгирандаи истеҳсоли барномаҳои 
хабарӣ дар шароити афзудани таваҷҷуҳи аудитория ба воситаҳои 
электронии ахбор таҳлил шудааст.

Асоспокй ва эътимоднокни хулосаҳо ва тавсияҳои дар диссертатсия 
зикршуда. Хулосаи диссертатсия дар 12 банди мукаммал оварда шуда, ба 
сифати тавсияҳо оид ба истифодаи амалии натиҷаҳои таҳқиқ 9 таклиф 
манзур гардидааст. Метавон иброз намуд, ки муаллифи диссертатсия бо 
назардошти нуктаҳои илмӣ ва тавсияҳои амалии ба ҳимоя 
пешниҳодшаванда, ки ҳамагӣ навгонии илмӣ ба ҳисоб мераванд, ба 
дараҷаи илмии дархостшаванда лоиқ мебошад.

Аҳаммияти илмӣ, амалӣ ва иҷтимоии натиҷаҳои диссертатсия бо иишон 
додани тавсияҳо оид ба истифодаи онҳо. Муаллифи диссертатсия бо таҳлилу 
баррасӣ ва натиҷагириҳояш донишҳои назариявиро дар шинохти жанрҳои 
телевизион, бахусус репортаж афзуда, метавонанд дар таҳқиқҳои минбаъда 
истифода гарданд. Муҳтавои кори диссертатсионӣ бахусус дар таҳқиқи 
репортаж ҳамчун жанри хосаи телевизионӣ замина фароҳам меорад. 
Диссертатсия дар шинохти репортажи телевизионӣ манбаи нави илмӣ 
маҳсуб меёбад ва натиҷаҳои таҳқиқ барои такмили шинохти жанри 
репортаж дар телевизион, татбиқи ҳадафҳои идораи иттилоотӣ мусоидат 
мекунанд. Масъалаи интихоби мавзуъ, омода намудани матни журналистй, 
ҳамкории наворбардор бо хабарнигор, истифодаи унсурҳои жанрсоз дар 

ҷолибияти маводи телевизионӣ, танзими навор бо истифодаи барномаҳои 
муосири компютерй ва дигар масъалаҳои таҳқикшуда низ дорои аҳамияти 
назаривию амалӣ мебошанд.

Қисмати асосии тахқиқ. Диссертатсия аз се боб, нӯҳ фасл, хулоса, 
руйхати адабиёту таълифоти илмӣ дар мавзуи диссертатсия иборат аст.

Боби якуми диссертатсия !‘Асосҳои назариявии репортаж ҳамчун 
жанри журналистикаи телевизионй” унвон дошта, аз фаслҳои “Ташаккул ва 
инкишофи репортаж ҳамчун жанри журналистика”, “Заминаҳои иваз 
шудани алгоритми ҷамъоварй ва паҳн кардани иттилоот дар заминаи 
технологияи ракамӣ” ва “Хусусиятҳои эволютсионии техника ва 
технологияҳои телевизионии ватанй” таркиб ёфтааст.

Дар ин боби кор ба ҷанбаъҳои назариявии ташаккул ва инкишофи 
репортаж аз нигоҳи муҳаккикон таваҷҷуҳ намуда, андешаҳои зиёди онҳоро 
вобаста ба пайдоиш, асосҳои назариявӣ ва ташаккули он тазаккур медиҳад. 
Хеле хуб аст, ки диссертант танҳо бо зикри ақидаҳои муҳаққиқон қонеъ 
нагардида, вобаста ба онҳо мавқеи худро баен менамояд ва ҳамзамон, чун 
нишони тасдиқ аз натиҷаҳои таҳқиқи худ мисолҳо меорад. Ҷолибияти ия 
боб дар он аст, ки дар фаслҳои баъдӣ диссертант ба имкониятҳои техникии 
телевизион бештар таваҷҷуҳ намуда, асосҳои техникиро дар мисоли жанри 
репортаж дар пешрафти кори телевизион хеле муҳим арзёбӣ мекунад. Эҳсос 
мешавад, ки диссертант дар ҳамон мавқее, ки дар фасли якуми ин боб 
таъкид менамояд, уетувор аст: “дар замони муосир воқеаву ҳодисаҳоро 
тарики телевизион дар лаҳзаи рӯйдодаш дида метавонем. Ин аз пешрафти 
техника ва технологияи телевизионӣ шаҳодат медиҳад”.

“Таҳаввули репортаж дар телевизион” боби дуюми диссертатсия буда, 
фарогири фаслҳои “Сохтор ва мундариҷаи қолабҳои хабарии шабакаҳои 
телевизионӣ”, “Аломатҳои типологии репортаж ҳамчун жанри 
журналистикаи телевизионй” ва “Ҳамгироии репортажи телевизионӣ бо 
жанрҳои дигари телевизион” мебошад.

Дар фасли якуми ин боб доир ба мазмуну муҳтаво ва сохтори 
барномаҳои хабарии дигар шабакаҳои телевизионии мамлакат, аз ҷумла, 
“Тоҷикистон” ва “Сафина” низ изҳори назар шуда, таваҷҷуҳи асосӣ ба 
барномаҳои иттилоотии шабакаҳои мавриди назар сурат гирифтааст. Аз 
нигоҳи аввал, зарурати баррасии барномаҳои иттилоотии шабакаҳои дигар 
гуё вуҷуд надорад, аммо дар идомаи фасл чун омили муқоисавӣ будани он 

зуҳур намуда, хусусиятҳои барномаҳои шабакаҳои “Душанбе” ва 
“Ҷаҳоннамо”-ро мушаххас мегардонад.

Дар ду фасли дигар аломатҳои типологии репортаж ҳамчун жанр ва 
ҳамгироии репортажи телевизионӣ бо дигар жанрҳои телевизионӣ таҳқиқ 
гардида, асосан ба он таваҷҷуҳ шудааст, ки аломатҳои типологии репортаж 
дар шинохти он муҳиманд ва жанрҳо аз рӯйи объекти инъикос ва тарзи 
бозтоби он аз ҳам тафовут дошта’ бошанд ҳам, аломатҳои умумиро низ 
доро мебошанд, ки ин ҷиҳат ҳамгироии онҳоро ба миён меорад.

Боби сеюми диссертатсия “Мавқеи репортаж дар телевизион” ном 
дошта, аз фаслҳои “Истифодаи навъҳои репортаж дар телевизионҳои 
Тоҷикистон”, “Баррасии репортажҳои рӯйдодӣ-хабарии телевизиони 
“Ҷаҳоннамо” ва “Баррасии репортажҳои мавзӯй-таҳлилй дар телевизиони 
“Душанбе” мураттаб гардидааст.

Дар фасли якум навъҳои репортаж ва истифодаи онҳо дар шабакаҳои 
телевизионии мавриди назар мавриди баррасӣ қарор гирифта, ҳамчунин, 
дар тақвияти андешаҳои назариявӣ мисолҳои мушаххас аз репортажҳои 
шабакаҳо таҳлилу баррасӣ шудаанд, ки ба ҳам алокаманд мебошанд. 
Шоистаи зикр аст, фаъолияти амалии муҳаққиқ барои дастрасӣ ба маводи 
фаровон ва баррасии амиқи онҳо мусоидат карда, ин нукта дар таҳқиқи у 
низ равшан ба назар мерасад.

Дар фасли дуюм репортажҳои рӯйдодӣ-хабарии шабкаи телевизионии 
“Ҷаҳоннамо” ва дар фасли сеюм репортажҳои мавзӯӣ-таҳлилии шабакаи 
телевизионии “Душанбе” бо мисолҳо мавриди баррасӣ ва таҳқиқ қарор 
гирифтаанд. Натиҷагирии диссертант дар ин фаслҳои кор, ки агар талаботи 
жанрӣ ҳангоми таҳияи репортаж ба пурра ба инобат гирифта шавад, сабаби 
муваффақияти журналист мегардад, аз таҳлилу баррасиҳои ӯ бармало 
мешавад ва асосҳои илмии таҳқиқи чунин мавзуъҳоро тақвият мебахшад.

Нашри иатиҷаҳои диссертатсия дар маҷаллахои такризшавандаи илмӣ. 
Муҳтавои асосии диссертатсия дар 7 мақола, аз ҷумла 5 макола дар 
маҷаллаҳои илмии тақризшавандаи Комиссияи олии аттестатсионии назди 
Президенти Ҷумҳурии Тоҷикистон ва 2 маҷмуаи мақолаҳои конференсияҳои 
ҷумҳуриявӣ инъикос ёфтаанд ва пурра натиҷаҳои диссертатсияро фаро 
мегиранд.

Теъдоди маводи чопшудаи диссертант ба талаботи банди 35 Тартиби 
додани дараҷаҳои илмӣ, ки бо Қарори Ҳукумати Ҷумҳурии Тоҷикистон аз 30 
июни соли 2021, таҳти №267 тасдиқ шудааст, мувофиқ мебошад.

Мутобиқатн барасмиятдарории диссертатсия ба талаботи Комиссияи 
олии аттестатсионии назди Президенти Ҷумҳурии Тоҷикистон. 
Диссертатсияи Ҳакимзода Р.К. ба талаботи бандҳои 31 ва 33 Тартиби 
додани дараҷакои илмӣ, ки бо Қарори Ҳукумати Ҷумҳурии Тоҷикистон аз 
30 июни соли 2021, таҳти №267 тасдиқ шудааст, мутобиқат менамояд. 
Диссертатсия аз ҷониби муаллиф мустакилона навишта шуда, дорои 
мазмун ва мантиқи ягонаи дохиДӣ мебошад. Инчунин, тарзи навишт, 
масъалагузорй ва услуби таҳқиқоти илмӣ саҳми шахсии муаллифи 
диссертатсияро нишон медиҳад.

Эродҳо ба диссертатсия. Дар ин баробари ин дастовардҳо, дар 
диссертатсия баъзе камбудиҳо ҳам мушоҳида гардиданд:

1. Дар фасли якуми боби якум диссертант масъалаҳои муҳиммеро ба 
миён гузошта, мегуяд, “телевизион санъати баландтарини неруи ахлокист”, 
“роҳ ёфтани қолабҳои гуногуни жанрӣ дар телевизион ҷиҳати пешниҳоди 
иттилоъ, аз як тараф, барои ҷолиб гардонидани барномаҳои ахборӣ бошад, 
аз тарафи дигар, вусъат бахшидани тарғибот аст”, аммо ин нуктаҳо ба 
таври бояд шарҳу тавзеҳ наёфтаанд.

2. Дар таснифи муҳаққиқони соҳа, ки доир ба жанрҳо таҳқиқ кардаанд, 
гурӯҳбандӣ нотамом монда, тартиби номбар кардани онҳо риоя нашудааст.

3. Репортаж аслан жанри хабарист, аммо дар фасли сеюми боби сеюм 
диссертант дар бораи репортажҳои мавзуӣ-таҳлилӣ сухан мекунад. Маълум 
аст, ки ӯ барои ин сухан асос дорад, ба андешаҳои муҳаққиқон такя 
мекунад, аммо ба назари мо, чун кори диссертатсионӣ марбут ба жанр аст, 
ин ҷо мавкее буд, ки дар ин бора ба тафсил суҳбат мешуд.

4. Хуб аст, ки диссертатсия тартиби муайян дорад, яъне, ҳар як боби он 
аз се фасл иборат аст, аммо ҳолате мушоҳида шуд, ки таносуби фаслҳои кор 
риоя нашудаанд.

Қисмати хотимавии тақриз. Камбудиҳои зикршуда ҷузъӣ буда, ба 
арзиши умумии диссертатсия таъсири ҷиддӣ надоранд, зеро диссертант 
вазифаҳои дар наздаш гузоштаро ба пуррагӣ иҷро намудааст.

Диссертатсия ва автореферати диссертатсия. гузоришу мақолаҳои 
илмии Ҳакимзода Раҳим Карим муҳтавои асосии диссертатсияро инъикос 
намуда, аз маҳорати баланди илмии довталаби дараҷаи илмӣ гувоҳӣ 
медиҳанд.

Мавзуи диссертатсияи Ҳакимзода Раҳим Карим ва мазмуну муҳтавои 
он ба доираи мавзуъ ва масъалаҳои таҳқиқй, ки дар шиносномаи ихтисоси 
илмии 10.01.10 - Рӯзноманигорй таъйин шудаанд, мувофиқат мекунад.

Диссертатсияи Ҳакимзода Раҳим Карим дар мавзуи “Таҳаввули жанри 
репортаж дар телевизион (дар мисоли ТВ “Ҷаҳоннамо” ва ТВ “Душанбе”)” 
кори илмӣ-таҳқиқии анҷомёфта ба ҳисоб меравад.

Дар маҷмуъ, диссертатсияи Ҳакимзода Раҳим Карим дар мавзуи 
“Таҳаввули жанри репортаж дар телевизион (дар мисоли ТВ “Ҷаҳоннамо” 
ва ТВ “Душанбе”)” ба талаботи бандҳои 31-35-и Тартиби додани дараҷаҳои 
илмӣ, ки бо қарори Ҳукумати Ҷумҳурии Тоҷикистон аз 30 июни соли 2021, 
таҳти №267 тасдиқ шудааст, ҷавобгу буда, муаллифи он сазовори дарёфти 
дараҷаи илмии номзади илми филология аз рӯйи ихтисоси 10.01.10 - 
Рӯзноманигорӣ мебошад.

Такризи муқарризи расмӣ бо иазардошти талаботи бандҳои 71 ва 72 
Тартиби додани дараҷаҳои илмӣ, ки бо қарори Ҳукумати Ҷумҳурии 
Тоҷикистон аз 30 июни соли 2021, таҳти №267 тасдиқ шудааст, омода 
гардидааст.

МУҚАРРИЗИ РАСМЙ:
номзади илми филология, 
сармуҳаррири Муассисаи давлап 
маҷаллаи “Илм ва ҳаёт” , Рил/- Хушдил Раҳимҷон

Имзои Хушдил Раҳимҷонро т<. 
Масъули бахши кадрҳои Му 
маҷаллаи “Илм ва ҳаёт” Мирзобедилова Н.А.

Сурога: 734018, Ҷумҳурии Тоҷккистон, 
шаҳри Душанбе, кӯчаи С.Шерозй, 16 
Тел: (+992) 37 238-50-5 I, 93-489-26-56
Е-та11: кЬияЬс! 11_09@та! 1. ги

